
				এই পাতাটির মুদ্রণ সংশোধন করা প্রয়োজন। 
ঘােড়া হালকায় বসে।
১৭১


	

1


	

এবং ভােমার জগটা এবং আমার জগটা এই দুটো নিয়ে যাও; বেঙ্গাচি তােমার পথ দেখিয়ে দিবে”।
তারপর টম ও বেঙ্গচি ইজার ও রাত্রিবাসের কামিজ পরিয়া নীচে নামিয়া গেল। ঘােট মাখন-ঘরটি যেখানে বাতি রুটি পনীর প্রভৃতি বিলি হইত তার ভিতর দিয়া স্কুল-বাড়ীর চক পার হইয়া একটা লম্বা দরদালানের ভিতর দিয়া তাহারা রান্না ঘরে গিয়া পৌছিল। সেখানে একজন দীর্ঘাকৃতি সুশ রাধুনী ইতিমধ্যে সে দশবারাে জগ গরম জল দিয়াছে বলিয়া আপত্তি করিল, পরে, কিছুক্ষণ বাদানুবাদের পর তাহার নিকট গরম জল আদায় করিয়া অতিশয় দ্রুতপদে এবং বিশেষ সতর্কতার সহিত তাহারা ফিরিল। ইহা স্বত্বেও পঞ্চমিয়াদের ঘরগুলি হইতে লুণ্ঠনকারীদের কাছে ধর-ধর হইয়া কোন রকমে উহাদের হাত এড়াইল। উহারা গরম জলের বাহকদিগের জন্য ওত পাতিয়াছিল এবং তাহাদের পিছন পিছন ঘর পর্যন্ত তাড়া করিয়া আসিয়াছিল। তাহার ফলে পথে তাহাদের অর্ধেক জল চলকাইয়া পড়িয়া গেল। “আবার ফিরে যাওয়ার চেয়ে ভাল, হতভাগারা যদি ধরতে পারত তাহলে আবার ত যেতে হত, বলিয়া বেঙ্গচি আত্মপ্রবােধ দিল।
নামডাকের ঘণ্টা পড়িল, ইতিমধ্যে টম এবং তাহার সহচরেরা সকলে ভাল পােষাক পরিয়া নীচে নামিয়া আসিল। এই প্রথমবার টম তাহার নামের উত্তরে হাজির ডাকিবার আনন্দ অনুভব করিল। সেই সপ্তাহের প্রিপােষ্টার তাহার নাম তালিকার সব শেষে বসাইয়া দিয়াছিলেন। তারপর প্রাতঃরাশ এবং প্রাতঃরাশের পর স্কুলের মাঠে এবং সহরের মধ্যে পরিভ্রমণ। ইষ্ট অবশ্য সঙ্গেই ছিল কেননা তাহার খঞ্জত্ব খাটানি খাটিবার সময়েই কেবল চাগাইয়া উঠিত। এই ভাবে তাহারা সকাল বেলায় ভজনার সময় পর্যন্ত কাটাইল! •

